
முசுகுந்த³க்ரு’தம் 1ஶ்ரீக்ரு’ஷ்ணஸ்தோத்ரம்

முசுகுந்த³ உவாச ।
ஸம்ஸாரபதிதஸ்யைகோ ஜந்தோஸ்த்வம் ஶரணம் பரம் ।
ப்ரஸீத³ த்வம் ப்ரபந்நார்த்திஹர நாஶய மேऽஶுப⁴ம் ॥ 31॥
த்வம் பயோநித⁴யஶ்ஶைலஸரிதஸ்த்வம் வநாநி ச ।
மேதி³நீ க³க³நம் வாயுராபோऽக்³நிஸ்த்வம் ததா² மந:॥ 32॥
பு³த்³தி⁴ரவ்யாக்ரு’தப்ராணா: ப்ராணேஶஸ்த்வம் ததா² புமாந் ।
பும்ஸ: பரதரம் யச்ச வ்யாப்ய ஜந்ம விகாரவத் ॥ 33॥
ஶப்³தா³தி³ஹீநமஜரமமேயம் க்ஷயவர்ஜிதம் ।
அவ்ரு’த்³தி⁴நாஶம் தத்³ப்³ரஹ்ம த்வமாத்³யந்தவிவர்ஜிதம் ॥ 34॥
த்வத்தோऽமராஸ்ஸபிதரோ யக்ஷக³ந்த⁴ர்வகிந்நரா: ।
ஸித்³தா⁴ஶ்சாப்ஸரஸஸ்த்வத்தோ மநுஷ்யா: பஶவ: க²கா:³॥ 35॥
ஸரீஸ்ரு’பா ம்ரு’கா³ஸ்ஸர்வே த்வத்தஸ்ஸர்வே மஹீருஹா: ।
யச்ச பூ⁴தம் ப⁴விஷ்யம் ச கிஞ்சித³த்ர சராசரம் ॥ 36॥
மூர்த்தாமூர்த்தம் ததா² சாபி ஸ்தூ²லம் ஸூக்ஷ்மதரம் ததா² ।
தத்ஸர்வம் த்வம் ஜக³த்கர்த்தா நாஸ்தி கிஞ்சித்த்வயா விநா ॥ 37॥
மயா ஸம்ஸாரசக்ரேऽஸ்மிந்ப்⁴ரமதா ப⁴க³வம்ஸ்ததா³ ।
தாபத்ரயாபி⁴பூ⁴தேந ந ப்ராப்தா நிர்வ்ரு’தி: க்வசித் ॥ 38॥
து:³கா²ந்யேவ ஸுகா²நீதி ம்ரு’க³த்ரு’ஷ்ணாஜலாஶயா: ।
மயா நாத² க்³ரு’ஹீதாநி தாநி தாபாய மேऽப⁴வந் ॥ 39॥
ராஜ்யமுர்வீ ப³லம் கோஶோ மித்ரபக்ஷஸ்ததா²த்மஜா: ।
பா⁴ர்யா ப்⁴ரு’த்யஜநா யே ச ஶப்³தா³த்³யா விஷயா: ப்ரபோ⁴ ॥ 40॥
ஸுக²பு³த்³த்⁴யா மயா ஸர்வம் க்³ரு’ஹீதமித³மவ்யயம் ।
பரிணாமே ததே³வேஶ தாபாத்மகமபூ⁴ந்மம ॥ 41॥

தே³வலோகக³திம் ப்ராப்தோ நாத² தே³வக³ணோऽபி ஹி ।
மத்தஸ்ஸாஹாய்யகாமோபூ⁴ச்சா²ஶ்வதீ குத்ர நிர்வ்ரு’தி:॥ 42॥
த்வாமநாராத்⁴ய ஜக³தாம் ஸர்வேஷாம் ப்ரப⁴வாஸ்பத³ம் ।
ஶாஶ்வதீ ப்ராப்யதே கேந பரமேஶ்வர நிர்வ்ரு’தி:॥ 43॥
த்வந்மாயாமூட⁴மநஸோ ஜந்மம்ரு’த்யுஜராதி³காந் ।
அவாப்ய தாபாந்பஶ்யந்தி ப்ரேதராஜமநந்தரம் ॥ 44॥
ததோ நிஜக்ரியாஸூதிநரகேஷ்வதிதா³ருணம் ।
ப்ராப்நுவந்தி நரா து:³க²மஸ்வரூபவித³ஸ்தவ ॥ 45॥
அஹமத்யந்தவிஷயீ மோஹிதஸ்தவ மாயயா ।
மமத்வக³ர்வக³ர்த்தாந்தர்ப்⁴ரமாமி பரமேஶ்வர ॥ 46॥
ஸோऽஹம் த்வாம் ஶரணமபாரமப்ரமேயம்
ஸம்ப்ராப்த: பரமபத³ம் யதோ ந கிஞ்சித் ।
ஸம்ஸாரப்⁴ரமபரிதாபதப்தசேதா
நிர்வாணே பரிணததா⁴ம்நி ஸாபி⁴லாஷ:॥ 47॥
இதி ஶ்ரீவிஷ்ணுமஹாபுராணே பஞ்சமாம்ஶே த்ரயோவிம்ஶோऽத்⁴யாயாந்தர்க³தம்

முசுகுந்த³க்ரு’தம் ஶ்ரீக்ரு’ஷ்ணஸ்தோத்ரம் ஸமாப்தம் ।
விஷ்ணுபுராண । அத்⁴யாய 5/23/31-47॥

